
1. Նախագծի ընդունման անհրաժեշտությունը. ընթացիկ իրավիճակը, խնդիրները, Նախագծով առաջարկվող կարգավորումների նպատակը և բնույթը.
Երևանի քաղաքային զարգացման ներդրումային ծրագրի շրջանակներում նախատեսվում է կառուցել Իսակով-Արշակունյաց ճանապարհահատվածը (Ճանապարհահատված), որը միմյանց կկապի Երևան քաղաքի մի քանի վարչական շրջաններ՝ իր վրա վերցնելով տրանսպորտային մեծ հոսքեր: 
Նախագծանախահաշվային փաթեթի պատրաստման աշխատանքներն ավարտված են և նախագիծը պատրաստ է: Ճանապարհի նախագծման աշխատանքներն իրականացվել են Քաղաքային կայուն զարգացման ներդրումային ծրագրի շրջանակներում:
[bookmark: _GoBack]Ճանապարհահատվածի Հողերի օտարման և տարաբնակեցման ծրագրի (ՀՕՏԾ) պատրաստման աշխատանքները նույնպես իրականացվել են Քաղաքային կայուն զարգացման ներդրումային ծրագրի շրջանակներում և ներկայումս գտնվում են Ասիական զարգացման բանկի (ԱԶԲ) կողմից հաստատման փուլում, որից հետո ՀՕՏԾ-ն պետք է ներկայացվի Հայաստանի Հանրապետության կառավարության հաստատմանը:
Հայաստանի Հանրապետության կառավարության 2023 թվականի օգոստոսի 11-ի թիվ 1357-Ն որոշմամբ (այսուհետ Որոշում) ճանապարհահատվածի կառուցման արդյունքում ազդեցության ենթարկվող գույքերի նկատմամբ ճանաչվել է հանրության գերակա շահ: Որոշմամբ սեփականության օտարման գործընթացը սկսելու վերջնաժամկետ է սահմանվել 2024 թվականի մարտի 1-ը: 
Ճանապարհահատվածի կառուցման նպատակով ՀՀ կառավարության և Ասիական զարգացման բանկի (ԱԶԲ) միջև 2023 թվականի նոյեմբերի 27-ին կնքվել է Երևանի քաղաքային զարգացման ներդրումային ծրագրի վարկային համաձայնագիրը, որի շրջանակներում կիրականացվեն ինչպես Ճանապարհի անմիջական ազդեցության տակ ընկած գույքերի փոխհատուցումը, այնպես էլ ճանապարհաշինարարական աշխատանքները: 
Հաշվի առնելով, որ վարկային համաձայնագիրը դեռևս պետք է վավերացվի ՀՀ ազգային ժողովի կողմից, ինչպես նաև այն հանգամանքը, որ ՀՕՏԾ-ն ներկայումս գտնվում է ԱԶԲ-ի կողմից հաստատման փուլում, որին պետք է հաջորդի ՀՀ կառավարության հաստատումը և ժամանակային առումով անիրատեսական է օտարման գործընթացը սկսել մինչև 2024 թվականի մարտի 1-ը՝ ՀՀ կառավարության հաստատմանն է ներկայացվում ՀՀ կառավարության 2023 թվականի օգոստոսի 11-ի «Երևան քաղաքի Ծովակալ Իսակովի պողոտա-Արշակունյաց պողոտա ճանապարհահատվածում առկա գույքերի նկատմամբ հանրության գերակա շահ ճանաչելու մասին» որոշման մեջ փոփոխություն կատարելու մասին որոշման նախագիծը:
2. Լրացուցիչ ֆինանսական միջոցների անհրաժեշտությունը, պետական և տեղական ինքնակառավարման մարմինների բյուջեներում եկամուտների և ծախսերի սպասվելիք փոփոխությունները.
Նախագծի ընդունմամբ Հայաստանի Հանրապետության պետական և տեղական ինքնակառավարման մարմինների բյուջեների եկամուտներում և ծախսերում  ավելացում և/կամ/ նվազեցում չի առաջանում:
3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին.
Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի:
4. Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան և «Երևանի կառուցապատման ներդրումային ծրագրերի իրականացման գրասենյակ» ՀՈԱԿ:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ»
Նախագիծն ուղղակիորեն բխում է Հայաստանի Հանրապետության կառավարության 2021 թվականի օգոստոսի 18-ի N 1363-Ա որոշման հավելվածով հաստատված՝ Հայաստանի Հանրապետության կառավարության 2021-2026թթ. Ծրագրի 3.2 կետից, որտեղ որպես տնտեսության զարգացման և սոցիալական կյանքի բարելավման կարևոր նախադրյալ ընդգծվում է ճանապարհային ցանցի զարգացումը և դրա միջոցով տնտեսական ներուժի և մարդկանց կենսական մակարդակի բարձրացումը։
Հաշվի առնելով վերոգրյալը, գտնում ենք, որ որոշման նախագծի ընդունումը, ինչպես նաև՝ հետագայում Ճանապարհի կառուցումը բխում է ՀՀ կառավարության 2021-2026թթ Ծրագրից։

